
Uvod
Poštovani čitaoci!

Posljednji dani godine, posljednja dva mjeseca, po pravilu 
su rezervisana za aktivnosti komorskih udruženja i tijela. 
Organizovane su sjednica odbora udruženja, sastanci grupacije, 
obavljeni razgovori dogovori a sve s ciljem da se razmotre, 
dopune, izmijene i u konačnici usvoje programi rada za narednu 
godinu. U većini njih stoji kako je za kvalitetnije iskorake 
neophodno u državi imati i kvalitetnije uslove poslovanja, 
imati povoljniji ambijent za razvoj privrede, za otvaranje novih 
radnih mjesta, za pokušaj stvaranja normalinijeg okruženja za 
privređivanje, život općenito. 
Zabilježili smo i niz drugih aktivnosti. Kantonalna privredna 
komora Tuzla je u vlastitoj režiji uradila publikaciju pod nazivom 
“Tuzlanski kanton - Vaš poslovni partner”. Riječ je o publikaciji 
koja ima za cilj predstaviti privredne resurse, privredne 
potencijale Tuzlanskog kantona sa najznačajnijim privrednim 
subjektima sa ovog područja. Organizovan je okrugli sto pod 
nazivom “Unapređenje proizvodnje primjenom reinženjeringa 
u cilju jačanja konkurentske sposobnosti poduzeća” a u 
organizaciji Ambasade Bosne i Hercegovine u Turskoj, a 
u saradnji sa Vladom Tuzlanskog kantona i Kantonalnom 
privrednom komorom Tuzla, upriličena je posjeta delegacije 
turskog holdinga Ittifak Holding AS koji je zainteresovan za 
unaprjeđenje privredne saradnje između Republike Turske i 
Bosne i Hercegovine. Na inicijativu Građevinsko – geodetske 
škole iz Tuzle, predstavnici škole sastali sa članovima Odbora 
Udruženja za građevinarstvo i industriju građevinskog materijala 
Kantonalne privredne komore Tuzla. Povod za satanak je 
uvođenje novog zanimanja u nastavni plan Građevinske škole, 
odnosno osavremenjavanje starog zanimanja Zidar fasader 
izolater. U okviru saradnje Kantonalne privredne komore Tuzla i 
Regionalne privredne komore Kraljevo održana je i prezentacija 
firme „Profil komerc“ iz Kraljeva čije je osnovna djelatnost 
vatrostalno održavanje toplotnih agregata u kojima vatrostalni 
materijali imaju primjenu i snabdijevanje svim vrstama 
vatrostalnih materijala, “Privreda TK“ predstavljena je na 13. 
Međunarodnom sajmu privrede “Brčko 2014”, predstavljamo 
našeg medijskog partnera Radio televiziju Tuzlankog kantona, 
te uz inoformacije o aktivnostima u okviru komorskih udruženja, 
donosimo i niz vijesti iz firmi članica Komore. 
Ipak, dva događaja se izdvajaju iz velikog broja pozitivnih 
vijesti, aktivnosti i projekata. U “Solani” dd Tuzla upriličeno je 
obilježavanje 129 godina postojanja, 129 godina neprekinute 
industrijske proizvodnje soli, organizovan je “Dan otvorenih 
vrata Solane” a sve je začinjeno istorijskim činom, svečanim 
otvaranjem dva nova skladišta. Riječ je o skladištu visokog 
karaktera i automatiziranom visokoregalnom skladištu. Druga 
dobra vijest stiže iz firme “Piemonte” Tuzla a vezana je za 
značajne izvozne poslove. Riječ je o značajnom projektu 
proizvodnje mesa u našoj zemlji i izvoz za Tursku, projektu koji 
je otvorio je nova radna mjesta za 50 radnika.
Uz poziv dio svog vremena odvojite za čitanje Komorskog 
informatora za novembar i decembar, želimo vam puno sreće 
u 2015. godini...

Dino Kalesić
gl. i odg. urednik

Kantonalna privredna komora Tuzla je u vlastitoj režiji uradila 
publikaciju pod nazivom “Tuzlanski kanton - Vaš poslovni 
partner”. Riječ je o publikaciji koja ima za cilj predstaviti 
privredne resurse, privredne potencijale Tuzlanskog kantona 
sa najznačajnijim privrednim subjektima sa ovog područja. 
“Istaknuta su u publikaciji obilježja najistaknutijih 
privrednih subjekata sa direktnim linkovima na njihove 
službene web stranice. Ovim našim projektom su istaknuti 
veliki investicioni projekti planirani za naredni period u 
Tuzlanskom kantonu a riječ je o Bloku 7 Termoelektrane 
Tuzla i Termoelektrana Banovići”, rekao je Nedret Kikanović 
predsjednik Kantonalne privredne komore Tuzla. 

Kako je istakao za Komorski informator, ovim projektom 
su još obuhvaćeni i planirani projekti u infrastrukturi kao 
što su “Autoput rijeka Sava - Tuzla i Kargo centar Tuzla. 
“Značajno je da ova publikacija, na jednom mjestu, daje 
informacije i o tome kako početi posao, koji su postupci 
registracije, koji su zakonski propisi prilikom investiranja 
u Tuzlanski kanton, investicione lokacije, poslovne zone 
u općinama našeg kantona te poreske i druge olakšice 
koje domaći i strani investitori imaju prilikom ulaganja, 
koje su pogodnosti koje država nudi. Sve to olakšava 
put potencijalnim investicijama do ulaganja u Bosni i 

Hercegovini i Tuzlanskom kantonu. Istaknute su i strane 
investicije koje su već realizovane na području Tuzlanskog 
kantona, sve u cilju stvaranja povoljnije i pozitivnije slike o 
ambijentu za ulaganje na ovom području pa i to smatramo 
značajnom karakteristikom ove publikacije”, izjavio je 
predsjednik Kikanović promovišući novi komorski proizvod 
i projekat. Veoma je značajno pomenuti da je publikacija u 
elektronskoj formi pa je s tim u vezi prilagodljiva i podložna 
kontinuiranom ažuriranju i dopuni podataka. Poziv je to 
svim privrednim subjektima, posebno članicama Kantonalne 
privredne komore Tuzla da, ukoliko imaju projekte za koje 
ima treba investitor, posjete web stranicu Komore, pogledaju 
ovaj dokument i potencijalne investicione projekte dostave 
u Komoru, kako bi bili ugrađeni u publikaciju i dostupni 
potencijalnim investitorima. 

“Publikacija  će biti distribuirana i putem ambasada, 
partnerskih komora i sajmova. Prve primjerke smo već 
dali predstavnicima turskog holdinga čiji predstavnici su 
nedavno posjetili Komoru i koji su obećali informacije o 
našem kantonu podijeliti sa predstavnicima svih firmi 
članica holdinga, te  sa svojim poslovnim partnerima koji 
bi mogli biti zainteresovani za poslovanje u Tuzlanskom 
kantonu”, zaključio je Nedret Kikanović predsjednik Komore 
Tuzla. 

Publikaciju pod nazivom “Tuzlanski kanton - Vaš poslovni 
partner” sačinjavaju i informacije o ljudskim potencijalima 
Tuzlanskog kantona, obrazovnim institucijama i profilima koji 
se u njima obrazuju, informacije o saobraćajnoj infrastrukturi, 
udaljenosti od graničnih prijelaza, od luke Ploče i aerodroma u 
regionu, čime se u Kantonalnoj privrednoj komori Tuzla željelo 
istaknuti povoljan geografski položaj koji Tuzlanski kanton ima 
za investitore. Pubilkacija je prevedena i na engleski jezik a obje 
varijante su dostupne na službenoj web stranici Kantonalne 
privredne komore Tuzla: www.kpktz.ba.

Pripremio: Dino Kalesić

Novi proizvod Komore Tuzla...

“Tuzlanski kanton - Vaš poslovni partner”
Publikacija koja predstavlja privredne resurse i potencijale TK

“Unapređenje proizvodnje primjenom reinženjeringa u cilju 
jačanja konkurentske sposobnosti poduzeća”, naziv je okruglog 
stola koji je održan u Kantonalnoj privrednoj komori Tuzla. 
Moderatori ovog skupa i izlagači na uvodnu temu, ujedno temi 
Okruglog stola bili su eminentni profesori dr Milan Jurković, dr 
Milenko Obad, dr Stipo Buljan i mr Nedret Kikanović. Izlagano 
je i na teme: “Novi pristupi u razvoju moderne i konkurentske 
proizvodnje primjenom reinženjeringa”,  “Primjena 
informacijskih tehnologija u reinženjeringu i razvoju proizvoda”. 
Izlaganje na uvodnu i temu okruglog stola, prof. Jurković je 
sažeo u trinaest tačaka od kojih se izdvajaju stavovi kako su 
razvoj i unapređenje proizvodnje osnovni uvjet postojanja. Da 
bi se kupovalo, mora se i proizvoditi a danas to čine i oni koji 
nisu prozvodili ranije. To je i dovelo do pojave, u procentima oko 
30%, više proizvoda na tržištu od kupovne moći stanovništva. 
“Proizvodnja je složeniji i rizičniji dio ljudske djelatnosti i 
zahtjeva visoka znanja u cilju ugradnje znanja i inovacija u 
procese i proizvode. Uspješnu proizvodnju treba njegovati 
i usavršavati, jer niti jedno tehničko i tehnološko rješenje 
nije toliko danas dobro da već sutra ne može biti još 
bolje. Proizvodnji treba prosperitetan, prodoran, dobro 
utemeljen, visoko organiziran, odgovoran i motiviran 
obrazovni sustav znanja, utemeljen sustav vrijednosti i 
vrijednosnih kriterija, čvrsto i trajno opredjeljenje politike i 
države koji će pogodovati razvoju moderne, konkurentske i 
profitabilne proizvodnje. Za trajni razvoj moderne i uspješne 
proizvodnje treba utemeljiti zemlju znanja, prije svega, kad 
je to mala zemlja koja je oslonjena na vlastite kadrovske i 
druge resurse”, rekao je dr Milan Jurković. Govoreći o primjeni 
informacijskih tehnologija u reinženjeringu i razvoju proizvoda 
prof. Milenko Obad sa Fakulteta strojarstva i računarstva 
Sveučilišta u Mostaru, istakao je kako je u radu objašnjena 
primjena informacijskih tehnologija u razvoju i proizvodnji 
proizvoda. Posebno je ukazano na tehnologije poznate pod 
nazivom CAD/CAM - računalom podržane tehnologije razvoja i 
proizvodnje proizvoda. Današnji razvoj i proizvodnja proizvoda 
ne mogu biti konkurentni bez primjene informacijskih i CAD/
CAM tehnologija. Računala i programske podrške sastavni 

su dio svih faza u razvoju proizvoda i omogućuju razvoj tzv. 
digitalnih proizvoda i digitalne proizvodnje. U radu se daje 
pregled ovih tehnika kojima se stvaraju računalni (digitalni) 
modeli proizvoda, a posebno su objašnjene tehnike reverznog 
inženjerstva u razvoju proizvoda, tj. stvaranja digitalnih modela 
već postojećih proizvoda s ciljem njihovih poboljšanja. U radu 
“Razvoj proizvoda predviđenih za proizvodnju 3D aditivnim 
tehnologijama”,  ukratko su objašnjeni principi 3D tehnologija 
proizvodnje, poznatih kao aditivne tehnologije. Posebno je 
ukazano na prednosti i nedostatke ovih tehnologija koje su u 
početku razvijane s ciljem brze izrade prototipa proizvoda, a 
danas su već i tehnologije proizvodnje proizvoda za tržište.

Prilikom analize stanja u domaćoj proizvodnji prof. Stipo Buljan 
iz Federalnog ministarstva energije, rudarstva i industrije, 
istakao je kako gospodarska društva, a samim time i javna 
poduzeća u Bosni i Hercegovini, u zadnje dvije decenije ne daju 
očekivane rezultate. Sada se sa sigurnošću može konstatirati 
da aktualna privatizacija, i u Federaciji Bosne i Hercegovine 
i u Republici Srpskoj nije dala očekivane rezultate, i da u 
zadnjih nekoliko godina stagnira, sa daljnjom tendencijom 
istog stanja. “Ono što je privatizirano ne funkcionira onako 
kako je trebalo, i kako je planirano, ne poštuju se ugovori 
o privatizaciji, i iz dana u dan imamo lošiju situaciju. 
Gospodarska društva u ovakvom stanju nisu konkurentna i 
nemaju uvjete da ostvaruju dobit. Danas da bi gospodarska 
društva bila na tržištu konkurentna, neophodno je provesti 
reinženjering kod istih, i tako steći određene prednosti na 
tržištu”, istakao je prof. Buljan. Još se na skupu govorilo o 
temama:  “ERP i CRM sustavi kao instrumenti za povećanje 
konkurentnosti i bolju unutarnju organizaciju”, “Mjerenje 
rezultata izvedenog reinženjeringa”, “Alati u izvedbi i primjeni 
reinženjeringa”, “Metodologija i vrijeme izvedbe reinženjeringa 
- Glavni projekt reinženjeringa”. Upriličena je diskusija nakon 
koje su učesnicima okruglog stola uručeni certifikati o 
pohađanju specijalističkog seminara.  

D.K.

Okrugli sto u Komori...

Unaprjeđenje proizvodnje primjenom 
reinženjeringa
Jačanje konkurentske sposobnosti poduzeća 

U organizaciji Ambasade Bosne i Hercegovine u Turskoj, a u 
saradnji sa Vladom Tuzlanskog kantona i Kantonalnom privrednom 
komorom Tuzla, upriličena je posjeta delegacije turskog holdinga 
Ittifak Holding AS koji je zainteresovan za unaprjeđenje privredne 
saradnje između Republike Turske i Bosne i Hercegovine. U 
okviru Ittifak Holding AS, kojeg čini dvadeset firmi sa više od 4000 
zaposlenih, posluje i lanac od 138 maloprodajnih objekata roba 
široke potrošnje Adese Alisveris Merkezleri Ticaret AS (http://
www.adese.com.tr), te je izražen interes za izvoz bh proizvoda 
u Republiku Tursku i njihova prodaja u Adese supermarketima. 
Posebno je izražen interes za prehrambene proizvode, ali su im 
interesantni i ostali proizvodi široke potrošnje koji zadovoljavaju 
standarde kvaliteta. Bahrija Umihanić premijer Tuzlanskog 
kantona i Nedret Kikanović predsjednik Kantonalne privredne 
komore Tuzla, upoznali su goste sa ponudom Tuzlanskog 
kantona, proizvodnim potencijalima kao i sa dosadašnjom 
saradnjom privreda ove dvije države. Osim o potencijalnom 
izvozu, razgovarano je i o investicionim mogućnostima u 
Tuzlanskom kantonu, te su posebno istaknuti potencijali drvne, 
hemijske i metaloprerađivačke industrije. 

Gosti iz Turske su iskazali spremnost da ostale članove 
holdinga, ali i svoje poslovne partnere širom Turske, upoznaju 
sa mogućnostima investiranja u našem kantonu. Kantonalna 
privredna komora Tuzla uputila je nakon ovog sastanka, poziv 
svim privrednim subjektima koji su zainteresovani za izvoz 

svojih proizvoda u Republiku Tursku, ali i za ostale oblike 
saradnje sa firmama Ittifak Holding AS da se jave i ponude svoje 
usluge, proizovde i projekte. Nakon što su prikupljeni materijali 
zaintersovanih privrednih subjekata sa područja Tuzlanskog 
kantona, Stručna služba Kantonalne privredne komore Tuzla 
je pripremila ponudu, uputila je na adresu turskog Holdina a u 
cilju pomoći privrednicima, firmama članicama Komore da se 
konkretizuje poslovna saradnja, ostvare novi  kontakti i nova 
tržišta.      

Sastanak u Građevinsko-geodetskoj školi Tuzla
Novo zanimanje 
“Izolater ovojnice objekta”

Odluka o uvođenju novog zanimanja je rezultat sastanka u 
Građevinsko-geodetskoj školi u Tuzli. Na sastanku su, pored 
menadžmenta škole, predstavnika stručnog aktiva i Vijeća 
roditelja, bili prisutni predstavnici Pedagoškog zavoda, Kantonalne 
privredne komore, Zavoda za zapošljavanje, građevinskih firmi, 
Polybau škole iz Švicarske, Förderverein iz Švicarske, Centra 
za ekologiju i energiju Tuzla. Svi prisutni su bili saglasni da je 
uvođenje novog zanimanja “Izolater ovojnice objekta” opravdano 
jer na tržištu rada nedostaje zanatlija građevinske struke. U ovoj 
školskoj godini nije upisan ni jedan zanatlija u ovoj oblasti, a u 
građevinskim firmama nedostaju izolateri za toplotnu izolaciju 
ovojnice objekata. Tema energetske efikasnosti u zgradarstvu 
zauzima sve značajnije mjesto u BiH i okruženju. Partnerstvo 
sa Polybau školom iz Švicarske, koja je poznata po kvalitetnoj 
obuci na temu toplotna izolacija ovojnice objekata u Europi i šire, 
i uvođenje novog zanimanja sa novim pristupom u radu će biti 
odgovor na sve navedene probleme ali ujedno novina i atrakcija 
u BiH. Profesori Polybau škole će pored stučne podrške školi u 
Tuzli biti direktno uključeni u edukaciju prve generacije “Izolater 
ovojnice objekta”. Na sastanku je dogovoreno da je neophodno 
brzo djelovanje ukoliko se želi u školskoj 2015/2016 godini 
upisati prva generacija “Izolatera ovojnice objekta”. Da bi plan i 
program ovog zanimanja bio u skladu sa evropskim standardima 
i potrebama svih partnera dogovoreno je formiranje radne grupe 
u koju će biti uključeni predstavnici svih institucija. 

D.K.

Delegacija turskih privrednika u posjeti Tuzlanskom kantonu...

Delegacija Holdina Ittifak u Tuzlanskom kantonu
Posjeta plod saradnje Ambasade Bosne i Hercegovine u Turskoj, Vlade Tuzlanskog 
kantona i Kantonalne privredne komore Tuzla

Članovi Odbora Udruženja za trgovinu, ugostiteljstvo i 
turizam Kantonalne privredne komore Tuzla održali su u 
okviru redovnih aktivnosti, sjednicu Odbora Udruženja, 
posljednju u 2014. godini. Razmotren je Prijedlog Programa 
rada Udruženja za 2015. godinu koji je, kao i svake godine, 
koncipiran na aktivnostima čija realizacija u konačnici treba 
da doprinese stvaranju povoljnijeg poslovnog ambijenta 
na području Tuzlanskog kantona. U fokusu aktivnosti, biće 
rješavanje problematike rada na crno na području Tuzlanskog 
kantona, jednog od gorućih i dugogodišnjih problema privrede 
na ovom prostoru, a što je ujedno pretpostavka otvaranja 
novih radnih mjesta. S tim u vezi, predviđeno je organizovanje 
sastanaka sa relevantnim i stručnim učesnicima, kontakti i 
susreti sa predstavnicima odgovarajućih i nadležnih institucija 
a sve u cilju rješenja problema kroz prijedloge zakonskih 
rješenja, pravilnika, edukacije. Sve navedeno pretpostavlja i 
potrebu građenja kvalitetnijeg, partnerskog odnosa sa Vladom 
Tuzlanskog kantona, Ministarstvom za trgovinu, ugostiteljstvo 
i turizam. Od velikog značaja, istakli su članovi Odbora, jesu 
napori koje Komora čini u obezbjeđenju i organizaciji nastupa 
na brojnim značajnim sajamskim manifestacijama u Bosni i 
Hercegovini i zemljama okruženja. Istaknuto je, a Programom 
i predviđeno, da se ta praksa treba nastaviti i unaprijediti, 
otvoriti mogućnosti nastupa na sajmovima na kojima se do 
sada nije nastupalo i zadržati pozicije na sajmovima na kojima 
je Privreda TK stalni učesnik. Usvojen je Program rada za 
narednu godinu jednoglasno, uz napomenu da se u narednoj 
godini očekuje aktivnije učešće svih članica Udruženja, u radu 
ovog komorskog tijela.
Sastanak je bio prilika da se razgovara i o jednom veoma 
značajnom poduhvatu. Članovima Odbora su prezentirane 
informacije o početku realizacije projekta firme “Piemonte” 
Tuzla a vezano za značajne izvozne poslove. Opširnije je o 

tom projektu govorio Kasim Selimović, predsjednik Odbora 
Udruženja za trgovinu, ugostiteljstvo i turizam Kantonalne 
privredne komore Tuzla, ujedno, vlasnik i direktor firme 
“Piemonte” Tuzla: “Riječ je o značajnom projektu proizvodnje 
mesa u našoj zemlji i izvoz za Tursku. Drago mi je da sam 
u prilici istaći kako je uspješno počela realizacija posla 
kojeg je “Piemonte” dobio na tenderu u Ankari. U toku je 
realizacija isporuke 400 tona iskoštenog mesa, ukupno, 
dakle, 1000 tona mesa žive vage. Firma “Piemonte” 
je ugovorila otkup 1200 tovnih grla a proizvodnju smo 
pokrenuli u partnerskoj firmi “Mesoprodukt” Bijeljina. 
Kompletan projekat je ušao u realizaciju od prvog dana 
decembra i otvorio je nova radna mjesta za 50 radnika koji 
su već na svojim radnim mjestima. Zadovoljstvo je istaći 
da smo već otpremili dva kontigenta robe sa banjalučkog 
aerodroma, u dva aviona je otpremljeno 80 tona mesa a 
u narednih nekoliko dana nastavlja se isporuka i do kraja 
decembra će biti isporučeno 400 tona mesa koliko je i 
dogovoreno”, izjavio je predsjednik Odbora Selimović. Sa 
sastanka je predsjednik Odbora Selimović, uputio i poziv 
svim farmerima koji se bave tovom junadi, da se jave u firmu 
“Piemonte”, da prodaju svoj proizvod, otvore mogućnosti 
za pokretanje nove proizvodnje. Projekat koji realizuje firma 
“Piemonte” Tuzla može dovesti do otkupa značajnog broja 
tovne junadi po veoma dobrim otkupnim cijenama, dakle, 
otvoreno je novo tržište i zagarantovana isplata. odmah 
prilikom isporuke robe. Projekat koji je za svaku pohvalu, na 
kraju 2014. godine podstrek privredi, otvaranje novih radnih 
mjesta, mogućnost razvoja proizvodnje, temelj očekivanja 
boljih privrednih kretanja u narednoj godini.  

Pripremio: Dino Kalesić

Iz Udruženja za trgovinu, ugostiteljstvo i turizam...

Izvozni projekat - 50 novih radnih mjesta
Usvojen Program rada Udruženja za 2015. godinu - Predstavljen uspješan početak realizacije 
izvoznog projekta - Izvoz 400 tona mesa u Tursku - Poziv farmerima na saradnju

Redovnu sjednicu je u proširenom sazivu održao Odbor Sekcije 
za unutrašnji promet putnika održane pri Udruženju za promet 
i komunikacije Kantonalne privredne komore Tuzla. Razmatran 

je Prijedlog Kantonalnaog daljinara i minimalnih vremena vožnje 
za područje Tuzlanskog kantona. O Prijedlogu Kantonalnog 
daljinara i minimalnih vremena vožnje za područje Tuzlanskog 
kantona članove Odbora je informisao Esad Mušanović 
predstavnik Ministarstva za trgovinu, turizam i saobraćaj 
Tuzlanskog kantona.  
Nakon izlaganja predstavnika katnoalnog ministarstva i 
diskusija skoro svih članovi Sekcije, donesen je zaključak da 
svi zainteresovani privredni subjekti koji imaju primjedbe na 
Prijedlog Daljinara treba ih da dostave na adresu Ministarstva 
trgovine, turizma i saobraćaja. Također, razključeno je da se 
uputi dopis svim članicama Sekcije koje nisu prisustvovale 
sjednici u kojem se obavještavaju da mogu svoje prijmjedbe 
na daljinar uputiti resornom ministarstvu. Dogovoreno je da se 
na narednom sastanku povede rasprava o taksama vezano za 
staro i novo usklađivanje redova vožnje, kao i usklađivanje sa 
federalnim nivoom.

Iz Udruženja za promet i komunikacije

Sjednica Odbora Sekcije za 
unutrašnji promet putnika
Razmatran Prijedlog Kantonalnaog daljinara i minimalnih vremena vožnje za područje 
Tuzlanskog kantona 

U Sekciji stanica za tehnički pregled vozila pri Udruženju za 
promet i komunikacije Kantonalne privredne komore Tuzla, 
održana je redovna sjednica Odbora, ovoga puta u proširenom 
sazivu. Na dnevnom redu su bile dvije tačke: Regulacija izduvnih 
gasova i registracija vozila na stanicama tehničkog pregleda 
vozila i Delegiranje članova Sekcije u Upravni odbor Udruženja 
stanica tehničkog pregleda Federacije Bosne i Hercegovine. 
„Sekcija je putem Udruženja stanica tehničkog pregleda 
vozila u FBiH, radila na tome da se registracije motornih 

vozila obavljaju u stanicama tehničkog pregleda vozila, 
što će se uskoro i usvojiti i donijeti zakon na nivou Države 
i Federacije BiH“, naglasio je u uvodnom izlaganju Ramiz 
Begović, predsjednik Sekcije. Predsjednik Begović je članove 
Odbora upoznao sa poduzetim aktivnostima oko regulacije 
izduvnih gasova. „Na nivou Udruženja urađen je elaborat, 
koji se nalazi u proceduri, i očekuje se da ga Vlada usvoji.  
Međutim, sve aktivnosti su vođene u vrijeme opštih izbora 
u Bosni i Hercegovini, pa još uvijek nije poznato da li će ga 
usvojiti sadašnja ili će ići ponovo u proceduru kad se osnuje 
nova Vlada. Što se tiče regulacije izduvnih gasova Republika 
Srpska i Brčko Distrikt to ne podržavaju, zbog toga što 
trenutno ne posjeduju odgovarajuću opremu za mjerenje 
izduvnih gasova kao što posjeduje Federacija BiH“, pojasnio 
je predsjednik Begović, dodavši da sve stanice tehničkog 
pregleda vozila prije nego što urade tehnički pregled vozila, uz 
obavezu da se priloži saobraćajna dozvola, moraju imati dokaz 
da je izvršena uplata za cestarinu. Prijedlog da se ispred Sekcije 
stanica za tehnički pregled vozila za Upravni odbor Udruženja 
stanica tehničkog pregleda Federacije Bosne i Hercegovine 
delegiraju Ramiz Begović – „Grad lux“ doo Gradačac i
Nusret Softić – „Soni lux“ doo Tuzla, članovi Sekcije jednoglasno 
su usvojili.

D.K.

Iz Udruženja za promet i komunikacije

Sjednica Odbora Sekcije stanica za 
tehnički pregled vozila
Regulacija izduvnih gasova – Delegiranje članova u UO Federalnog Udruženja 

Kako je istaknuto na redovnoj sjednici Udruženja za 
poljoprivredu i prehrambenu industriju Kantonalne privredne 
komore Tuzla, i u toku 2014. godine je zabilježen prekomjeran 
uvoz u BiH. Taj poražavajući podatak, stav je članova 
ovog komorskog Udruženja, ozbiljno ugrožava domaću 
poljoprivrednu proizvodnju i potrebno je hitno pokrenuti 
mehanizme zaštite. Kako je istaknuto, Bosna i Hercegovina  je 
na uvoz mlijeka i mliječnih prerađevina ove godine potrošila 
114. 000.000 KM, dok je izvoz mlijeka bio drastično manji, oko 
3.500.000 KM. “Ukupna vrijednost uvezenog mesa i mesnih 
prerađevina procjenjuje se na više od 200 000 000 KM. U 
BiH su se uvozila eterična ulja, ukupne vrijednosti oko 300 
000 000, pivo u vrijednosti 140 000 000, voće i povrće 74 000 
000, dok je na uvoz meda utrošeno 2 000 000 KM. Voćari su 
pretrpjeli štete zbog elementarnih nepogoda. Prošle godine 
iz TK je izvezeno 11 000 tona voća, a ove godine oko 2 000 
tona. Subvencija po kilogramu otkupljenog voća iznosi 5 
feninga. Međutim, to važi samo za one čija proizvodnja 
premašuje 10 tona,a takvih je veoma malo. Uglavnom su 
rasitnjeni”, istakao je Suad Selimović sekretar Udruženja za 
poljoprivredu i prehrambenu industriju Kantonalne privredne 
komore Tuzla.

Istaknuto je na ovom skupu u Komori kako su strani 
poljoprivredni proizvođači u znatno većoj i boljoj poziciji, 
kvalitetnij subvencionira i sama ta činjenica utiče na postojeću 
situaciju u kojoj je veoma lako zaključiti da su domaći 
proizvođaći u nemogućnosti da zadrže korak u konkurentnosti.  
“Evropske zemlje za podršku poljoprivrednoj proizvodnji 
izdvajaju oko 40%  budžeta, dok domaćim proizvođačima 
nisu uspijevali obezbijediti ni 3,2% pa su i to smanjili. Za 
podršku poljoprivrednoj proizvodnji u Budžetu Tuzlanskog 
kantona za 2014. godinu predviđeno je 3.700.000 KM.  Vlada 
Tuzlanskog kantona je isplatila dugovanja za 2012. godinu i 
dio dugovanja iz 2013. godine , tako da poljoprivrednicima 
duguje još 2.500.000KM iz 2013. godine. Također već dugo 
na to ukazujemo, apelujemo, pišemo dopise zahtijevamo, 
da se što prije pokrenu aktivnosti na uvođenje reda u ovoj 
oblasti. Već dugo apelujemo kod nadležnih, a pri kraju je 
i naše strpljenje, da se učini sve što je potrebno kako bi 
se u najvećoj mjeri zaštitio domaći proizvod. S tim u vezi, 
također nebrojeno puta isticano, neophodno je formiranje 
ministarstva poljoprivrede na državnom nivou.”, rekao je 
Senad Hećimović, predsjednik Udruženja za poljoprivredu i 
prehrambenu industriju Kantonalne privredne komore Tuzla. 
“Subvencije bi trebale biti isplaćene do 31. decembra”, 
rekao je Samid Šarac, ministar poljoprivrede, vodoprivrede 
i šumarstva TK.  U sjeni velikih i nagomilanih problema sa 
kojima se poljoprivrednici već dugo bore, članovi Odbora ovog 
komorskog Udruženja donijeli su zaključak da sve grupacije 
Udruženja treba da u najkraćem roku održe sjednice odbora i 
na njima donesu svoje programe rada za 2015. godinu, nakon 
čega će se održati Odbor Udruženja i na osnovu tih programa 
donijeti Program rada Udruženja za 2015. godinu.

D.K.

Iz Udruženja za poljoprivredu i prehrambenu industriju...

Uvoz u BiH u porastu
Izvoz slabiji zbog elementarnih nepogoda – Neophodno pokrenuti aktivnosti na zaštiti 
domaćeg proizvoda – Potrebno formiranje resornog ministarstva poljoprivrede na državnom 
nivou  - “Subvencije bi trebale biti isplaćene do 31. decembra”

Odbor Grupacije za mlijeko Tuzlanskog kantona koja djeluje 
u okviru Udruženja za poljoprivredu i prehrambenu industriju 
Kantonalne privredne komore Tuzla, održao je 3. sjednicu u 
proširenom sazivu. Već dugo je stanje u oblasti  proizvodnje i 
prerade mlijeka na području Tuzlanskog kantona zabrinjavajući 
pa je očekivano da je tema broj jedan sastanka, upravo 
analiza aktuelnog momenta. Razgovaralo se o održivosti 
dostignute proizvodnje mlijeka na farmama nakon velikih 
elementarnih nepogoda koje su cijelu zemlju, poljoprivredu 
posebno, pogodile u 2014. godini. Nezaobilazna tema su 
prerađivački kapaciteti i njihove potrebe za kvalitetom mlijeka 
u BiH, uzorkovanje i kvalitet svježeg mlijeka po analizama 
Veterinarskog zavoda TK-a. Nekako paralelno i istovremeno 
sa isticanjem alarmantnog stanja u mljekarstvu, mljekari ističu 
i probleme oko naplate novčanih podrški sa kantonalnog i 
federalnog nivoa, te probleme oko plaćanje rente za državno 
zemljište. Rad Grupacije i prijedlozi za razvoj saradnje sa 
institucijama vlasti, nekako se čine neznačajnom i suvišnom 
temom dok se ne riješe prethodno navedene, ali su mljekari i 
dalje spremni na saradnju, razgovor i nove modele saradnje.  
Kao i na prethodnim sastancima, i na ovom su članovi Odbora 
jednoglasni da se treba nešto hitno mijenjati i da Grupacija 
za mlijeko treba da definiše probleme koje treba riješiti, 
uputiti ih resornom ministarstvu jer su potrebna nova tržišta 
i kvalitet mlijeka. Od države se zahtijeva da riješi problem, 
odnosno da napravi Pravilnik šta to EU insistira i da ga dostavi 
proizvođačima, kako bi od 1.1.2015. godine bili spremni za 
izvoz mlijeka. Sa nešto nižeg nivoa, od resornog kantonalnog  

ministarstva se traži da se izvrši povrat umanjenih sredstava 
koja su predviđena posljednjim rebalansom kantonalnog 
budžeta, odnosno da se ide na 9 miliona na ne na 3 miliona. 
Kada su u pitanju zaostale isplate, mljekari su kategorični 
i jednoglasni: „Uputiti dopis Ministarstvu poljoprivrede, 
šumarstva i vodoprivrede Tuzlanskog kantona u kojem se 
traži hitna isplata poticaja za 2014. godinu , odnosno da 
se ispoštuje dogovor sa prošlog zajedničkom sastanku 
u resornom ministarstvu, formirati grupu koja bi stalno 
bila u kontaktu sa resornim ministarstvom vezano za 
isplatu poticaja, uputiti dopis Federalnom ministarstvu 
poljoprivrede u kojem se traži isplata poticaja za 2014. i 
kapitalna ulaganja iz 2012. godine“. 

Zaključak sa 3. redovnog zasjedanja Grupacije za mlijeko, bio 
je i da se uputi dopis nadležnim institucijama u kojem se traži 
da se ukine obaveza za plaćanje rente za državno zemljište za 
2012. godinu, kao i oslobađanje od plaćanja za 2014. godinu 
zbog vremenskih nepogoda koje su se dogodile u ovoj godini. 
U ime Grupacije, odnosno komorskog Udruženja,  upučuje se 
apel Vladi Tuzlanskog kantona da Grupaciju pozicionira kao 
partnera Vladi i resornom ministarstvu, a  u cilju zajedničkog 
rješavanja problema u ovoj oblasti. Još jedan u nizu sastanaka 
sa konkretnim zaključcima i zahtjevima. Vrijeme će pokazati da 
li je još jedan u nizu bez konkretnog odgovora.

D.K.

Iz Udruženja za poljoprivredu i prehrambenu industriju...

Hitno isplatiti zaostale novčane podrške
Održan 3. sastanak Odbora Grupacije za mlijeko u okviru Udruženja za poljoprivredu i 
prehrambenu industriju Kantonalne privredne komore Tuzla 

Shodno dogovoru Odbora Udruženja za poljoprivredu i 
prehrambenu industriju Kantonalne privredne komore Tuzla, 
da se održe sastanci po grupacijama, te da se donesu stavovi 
sa kojima bi se moglo izaći pred Ministarstvo poljoprivrede, 
odnosno Skupštinu TK, organizovana je sjednica proširenog 
Odbora Grupacije proizvođača komposta i gljiva. Riječ je o 
Sekciji koja djeluje pri Udruženju za poljoprivredu i prehrambenu 
indusriju Kantonalne privredne komore Tuzla. Kako je istakao 
Senad Hećimović, predsjednik Udruženja za poljoprivredu i 
prehrambenu industriju Kantonalne privredne komore Tuzla, 
uslovi za proizvodnju gljiva na području TK su veoma dobri: 
“Ovdje imamo proizvodnju i micelije i komposta bukovače, 
šampinjona i šitaki gljiva. Međutim, trenutna situcija je 
ipak složena i teška. Problemi sa kojima se u radu susreću 
proizvođači glijiva i komposta su brojni, a proizvodna je 
prepolovljena. Stava smo da u narednoj godini podsticaji 
za poljoprivrednu proizvodnju ne bi trebali biti ispod 3,5%, 
što je Kantonalna Vlada i ranije još usvojila. Također, 
još jednom ističemo da je neophodan kontinuitet u 
isplati podsticaja da bi se održala proizvodnja”, rekao 
je predsjednik Odbora Hećimović.  Istaknuta je i želja da se 
organizuje susret sa predstavnicima političkog života, što više 
njih, kako bi im se na kvalitetan način prezentovalo stanje 
poljoprivredne proizvodnje na području Tuzlanskog kantona a 
u cilju pozicioniranja ove oblasti na nivou koji zaslužuje. 

A situacija u kojoj je ova oblast trenutno, vrlo je složena i 
teška. Proizvodnja gljive je smanjena za 50% iz razloga što je 
izlazna cijena zadržana na nivou 2010. godine iako su cijene 
svih ulazanih materijala znatno porasle. “Pored ovoga, naši 
gljivari su koristili nepovoljne kredite koje su morali vraćati 
bez obzira na veoma tešku, elementarnim nepogodama 
obilježenu godinu, veoma tešku za poljoprivredu u cjelini. 
Naravno, u velikoj mjeri ovoj teškoj situaciji doprinijelo je i 
nerazumijevanje vlasti za sve naše probleme. Podsticaji za 
nas su četiri puta manji nego prije”, rekao je Mujdin Tokić, 
predsjednik Odbora Grupacije proizvođača komposta i gljiva. 
Ipak, kako je istaknuto na skupu, uvoza gljive na naše tržište 

nema još uvijek iako je stanje ovako kako je prezentirano. 
Gljivari traže rješenja za pevazilaženje teškog stanja. Od 
vlasti se traži povećanje podsticaja, vraćanje na nivo iz 2010. 
godine. “U planu je i prelazak na preradu gljive, za šta 
su već poduzete i određene aktivnosti. Na taj način bi 
potisnuli i prerađenu gljivu koja dolazi iz uvoza. Udruženje 
proizvođača gljive i komposta već je u pregovorima sa 
jednom Holandsko-bosanskom firmom,  kako bi od aprila 
mogli krenuti sa izvozom šitakija na evropsko tržište”, 
istakao je Mujdin Tokić, predsjednik Odbora. Ovaj projekat i 
novi iskorak bh proizvođača gljiva, otvorio bi prilike za ulazak u 
unosan biznis još oko 1000 kooperanata. 

Iz Udruženja za poljoprivredu i prehrambenu industriju...

Proizvodnja gljiva i komposta prepolovljena
Uslovi za proizvodnju gljiva veoma dobri - Trenutna situacija složena i teška - I dalje bez 
uvoza gljive na naše tržište - Aktivnosti na pokretanju prerade gljiva

Odbor Udruženja za hemiju i nemetale Kantonalne privredne 
komore Tuzla održao je u prostorijama Fabrike cementa 
Lukavac sastanak na kojem se diskutovalo o energetskoj 
efikasnosti i vatrostalnim materijalima u industriji. “Cilj 
sastanka bio je da se promoviše energetska efikasnost i u 
industriji, s obzirom na to da smo u zadnje vrijeme dosta 
radili na promociji energetske efikasnosti u građevinarstvu. 
Odlučili smo da pažnju posvetimo i tom sektoru jer je vezan 
za ekologiju i racionalno korištenje energije i resursa te da 
predstavlja jedan od bitnih elemenata u budućem razvoju 
industrije, ekologije i održivog razvoja. Budući da troškovi 
energije čine znatan udio u sveukupnoj strukturi troškova 
poslovanja, osjeća se velika potreba za štednjom energije, 
posebno u industriji”, kazao je Esad Arnautović sekretar 
Udruženja za hemiju i nemetale Kantonalne privredne komore 
Tuzla. Energetska efikasnost je veoma aktuelna tema, posebno 
u “gabaritnim” industrijama koje troše puno energije i proizvode 
energiju. Zato je jedan od važnijih segmenata u upravljanju 
energijom da se menadžment i svi ostali faktori upoznaju sa 
načinom kako što efikasnije upravljati energijom, rekao je Zijad 
Šehabović, zamjenik Izvršnog direktora za tehniku u GiKiL 
Lukavac. “Na skupu su prezentovani konkretni primjeri 
upravljanja energijom i kakve to sve prednosti donosi. 
Značajno je istaći dvostruku ulogu u koju apostrofiraju ovi 
primjeri, ne samo da se štedi energija nego se i smanjuje 
otpadni materijal. Neophodno je imati obučene kadrove, 
kvalitetno pristupiti projektu, osposobiti sve procese u 
jednom preduzeću i vrlo brzo se može očekivati veoma 
značajna korist. Postoje kolektivi koji su već ranije pristupili 
ovi procesima, bilježe određene prednosti i koristi ali se u 
posljednje vrijeme bilježi smanjenje aktivnosti na uštedi 
energije a upravo ovakvi skupovi služe da se svi zajedno 
trgnemo i probudimo, damo veći doprinos na uštedi 
energije”, rekao je Zijad Šehabović. 

U okviru saradnje Kantonalne privredne komore Tuzla i 
Regionalne privredne komore Kraljevo održana je i prezentacija 
firme „Profil komerc“ iz Kraljeva čije je osnovna djelatnost 
vatrostalno održavanje toplotnih agregata u kojima vatrostalni 
materijali imaju primjenu i snabdijevanje svim vrstama 
vatrostalnih materijala. “Kada su u pitanju materijali koje 
mi instaliramo, riječ je o veoma kvalitetnim materijalima 
sa provjerenim referencama za sve tipove agregata. Mi 
ugrađujemo vatrostalni materijal, projektujemo odzide, 
imamo dugogodišnje iskustvo a i naš kraj iz kojeg dolazimo 
je poznat po tome jer je u Kraljevu bio centar vatrostalne 
industrije tako da imamo kvalitetno obučenu radnu snagu 
koja ima bogata iskustva u širokom dijapazonu i agragata 
i industrija. Imamo saradnju sa nekoliko kompanija u 
Bosni i Hercegovini, a nadamo se da ćemo uspostvaiti 
poslovnu saradnju i na području Tuzlanskog kantona. 
Zahvaljujem se komorama Tuzle i Kraljeva što su nam, na 
osnovu Sporazuma o saradnji koji su potpisali ove godine, 
omogućili jedan ovakav sastanak sa veoma kvalitetnim 
partnerima”, izjavio je Branko Todorović tehnički direktor 
firme „Profil komerc“ iz Kraljeva.

Iz Udruženja za hemiju i nemetale...

EE bitan element u razvoju industrije
Održan sastanak u FCL Lukavac - Saradnja privrednih komora Tuzle i Kraljeva - 
Promovisanje energetske efikasnosti u industriji.

Međunarodni sajam privrede “Brčko 2014”, trinaesti po redu, 
okupio je više od 150 izlagača iz BiH i inostranstva. Izlagači 
su svoje proizvode i usluge predstavili u halama Luke Brčko 
na 3.000 m2 u periodu od 13. do 16. novembra 2014.god. Na 
svečanom otvaranju ove značajne privredne manifestacije,  
Anto Domić gradonačelnik Brčkog rekao je da se isplati 
investirati u distrikt Brčko i pozvao privrednike iz regiona da 
investiraju upravo na ovom području, jer im ova specifična 
lokalna zajednica pruža pravnu bezbednost. Bruno Bojić 
dopredsjednik Vanjskotrgovinske/ Spoljno-trovinske komore 
BiH rekao je da je Sajam privrede „Brčko 2014” dobra prilika 
za uspostavljanje poslovnih veza na dugoročnim osnovama. 
Dobrodošlicu učesnicima ove privredne manifestacije poželjeli 
su i predsjednik Privredne komore distrikta Brčko Veselin 
Panić,  predsjednik i potpredsjednik brčanskog parlamenta 
Đorđa Kojić i Adem Ribić i zamjenik gradonačelnika Brčkog 
Esed Kadrić.  Nakon zvaničnog otvaranja i obilaska Sajma 
organizovan je prijem kod gradonačelnika Brčkog  gdje su 
potpisani sporazumi o saradnji između Privredne komore 
distrikta Brčko te nekoliko partnerskih privrednih komora, 
među njima Regionalna privredne komora Zaječar, Hrvatskom 
gospodarskom komorom  Županijskom komorom Rijeka, 
Regionalnom privrednom komorom Srema, Županijskom 
gospodarskom komorom Orašje, Regionalnom privrednom 
komorom Zrenjanin i Kantonalnom privrednom komorom 
Tuzla. Program 13. međunarodnog sajma privrede “Brčko 
2014″ obuhvatio je niz tematskih konferencija, okruglih 
stolova i prezentacija učesnika manifestacije. Veoma zapaženu 
prezentaciju imala je delegacija Regionalne privredne komore 
Zaječar i Narodnog muzeja Zaječar, koji su ovom prilikom 
prisutnima predstavili kasnoantički lokalitet „Felix Romuliana“ 
i prirodne i privredne potencijale Timočke krajine. Na samom 
štandu RPK Zaječar predstavljene su firme-članice: hоtеli 
„Jezero“, Borsko jezero i „Falkensteiner“ Stara planina, Adonis 
doo, Sokobanja, Nikolas Trade doo Zaječar, KGH Inženjering 
doo, Zaječar, Radionica za proizvodnju domaćih sapuna “Lady 
Emilly”, SUTR „Kristal“, Zaječar, „Peduni doo” Bor, Narodni 
muzej Zaječar – arheološko nalazište „Felix Romuliana“ 
i Udruženje poslovnih žena Timočke krajine a priređena je i 

degustacija tradicionalnih jela i domaćih vina. I na ovom sajmu 
je Kantonalna privredna komora Tuzla predstavila firme članice 
komore na zajedničkoj, sad već tradicionalnoj sajamskoj 
postavci pod nazivom “Privreda TK”.  

Ove godine su Privredu TK u Brčkom predstavljali 
slijedeći subjekti: “Borplastika Eko” doo Tuzla, 
“Belladona” Tuzla, “Corn Flips” Srebrenik, “Fana” doo 
Srebrenik, “Golden tours” Tuzla, “ELLE travel” Tuzla, 
“Relax” Tuzla, “Gradačački sajam” doo Gradačac, 
“Helios” dd Banovići - Industrija domoopreme, 
“Elegance” Tuzla,  “Herceg” doo Srebrenik, “Imel” doo 
Lukavac, “Indira” doo Gradačac, “Menprom” doo Gornja 
Tuzla, “Meraklija” - Destilacija MN Seona Srebrenik, 
“Naturprodukt” doo Gradačac, “NLB banka” Tuzla, 
“Omega” dd Živinice, “Piemonte” doo Tuzla, “Pivara” dd 
Tuzla, “PRO PAK” doo Tuzla, “Seif” doo Kalesija, “Solana” 
dd Tuzla, OPG “Veselčić” Špionica, Turistička zajednica 
Tuzlanskog kantona, “Tehnopak” Tuzla, Udruženje žena 
poljoprivrednih proizvođača “Agro Vražići”, “Veda” - 
“Porta Naturae” doo Srebrenik, “Voćni rasadnik” doo 
Srebrenik, “Xella BH” Tuzla, “Izazov” Kalesija, Udruženje 
inovatora TK, Bosfam Tuzla, RTVTK Tuzla, Općina Tuzla, 
Vlada Tuzlanskog kantona. 

D.K.

“Privreda TK” na sajmu u Brčkom...

Međunarodni sajam privrede “Brčko 2014”.
Više od 150 izlagača iz BiH i inostranstva – Sajam u halama Luke Brčko na 3.000 m2 – Niz temat-
skih konferencija, okruglih stolova i prezentacija - Zapažena prezentacija Regionalne privredne 
komore Zaječar i Narodnog muzeja Zaječar – Potpisani sporazumi o komorskoj saradnji.

Na inicijativu Građevinsko – geodetske škole iz Tuzle, 
predstavnici škole sastali sa članovima Odbora Udruženja za 
građevinarstvo i industriju građevinskog materijala Kantonalne 
privredne komore Tuzla. Povod za satanak je uvođenje novog 
zanimanja u nastavni plan Građevinske škole, odnosno 
osavremenjavanje starog zanimanja Zidar fasader izolater. 
“Riječ je o iniciranju uvođenja jednog novog zanimanja, 
zidar-fasader-izolater. Bezrezervna je podrška ovom 
projektu i iz Građevinsko – geodetske škole i iz Kantonalne 
privredne komore Tuzla. Možemo se pohvaliti razvijenom 
saradnjom sa Građevinsko-geodetskim centrom iz 
Švicarske. Predloženo je da se po uzoru na Nastavni plan 
i program iz tog centra, sačini isti dokument i u našoj  
Građevinsko – geodetskoj školi. Dalje, predložili smo 
švicarskim partnerima da priznaju bosanske škole i bilo 
bi to u jednu ruku, prvo bratimljenje, prvo priznavanje 
diploma stećenih u Bosni i Hercegovini. Sigurni smo da bi 
to bilo svojevremno i stimulisanje naših mladih ljudi da se 
prijave za ova zanimanja, da se trude i postignu što bolje 
rezultate. 
Planirano je da profesori Polybau škole iz Švicarske vrše 
potrebnu obuku izolatera ovojnice objekta, a prva generacija 
bi trebala startati već od iduće školske godine”,  rekao je 
Hamza Šarić, predsjednik odbora Udruženja za građevinrstvo 
i industriju građevinskog materijala u Kantonalnoj privrednoj 
komori Tuzla. Već je održano nekoliko pripremnih sastanaka sa 
relevantnim faktorima kada je u pitanju građevinska struka, a 
od Udruženja za građevinarstvo očekuju da se uključe u izradu 
nastavnog plana i programa. 

Kako je istakao Esad Arnautović sekretar Udruženja za 
građevinrstvo i industriju građevinkog materijala u Kantonalnoj 
privrednoj komori Tuzla, sprovođenje mjera energetske 
efikasnosti u građevinarstvu u posljednje vrijeme je izuzetno 
aktuelno zbog čega je potrebno adekvatno obučiti više ljudi. 
“Zbog toga je Udruženje za građevinarstvo odlučilo da 
podrži ovu inicijativu i pruži konkretne savjete”, istakao 
je sekretar Arnautović. Uvođenje novog zanimanja Izolater 
ovojnice objekta opravdano je, jer na tržištu rada nedostaje 
zanatlija građevinske struke, a građevinske firme u zemlji sve 
više traže izolatere ovog tipa, rečeno je na skupu u Komori. 
Na satanku je bilo i riječi o Prijedlogu programa rada ovog 
komorskog Udruženja za narednu godinu. Pored tekućih 
i uobičajenih aktivnosti koje se provode tokom godine, 
ostavljeno je mjesta i za doradu i dopunu ovog dokumenta u 
skladu sa aktuelnostima iz oblasti građevinarstva te prilikama 
koje karakterišu ovu oblast u Bosni i Hercegovini, konkretno, 
na području Tuzlanskog kantona. Istaknuta je neophodnost 
usklađivanja aktivnosti i Programa rada sa aktivnostima i 
programom rada Vlade Tuzlanskog kantona te aktivnostima 
koje privrednici očekuju da Vlada sprovede u naredno periodu. 
“Vrlo je važno da Vlada pozicionira realni sektor onako 
kako on i zaslužuje, dakle, potpuno izjednačen sa javnim 
sektorom. Potrebno je da Vlada učini maksimalne napore 
kako bi stvorila povoljan poslovni ambijent, način načina 
da stimulira privredu, da pozove privrednike na aktivno 
sudjelovanje u strvaranju bolji uslova rada, pozvati ih da 
zajednički, kroz program i projekte, pokušamo doći do 
odrešenih sredstava iz EU fondova”, rekao je predsjednik 
Šarić.

D.K.

Iz Udruženja za građevinarstvo i IGM...

Zidar - fasader - izolater
Sastanak članova Odbora Udruženja i predstavnika Građevinske škole u Tuzli – Iniciranje 
uvođenja novog zanimanja - Saradnja sa Građevinsko-geodetskim centrom iz Švicarske.

Plan upravljanja otpadom u Tuzlanskom kantonu, koji je trebao 
biti donesen prije 11 godina, kada je usvojena Strategija na 
federalnom nivou, u završnoj je fazi izrade. “Prije svega treba 
istaći da je Plan upravljanja otpadom zakonska obaveza. 
To je dokument utemeljen na zakonma, na Zakonu o 
zaštiti okoliša, Zakonu o upravljanju otpadom. Utemeljen 
je na Strategiji upravljanja otpadom koja je sastavni dio 
Strategijeo zaštiti okliša koju je Parlametn FbiH usvojio 
još 2009. godine. Plan dakle, predstavlja implementaciju 
Stretegije na teritoriji Federacije., rekao je Mahir Hadžiabdić 
iz Konsultantske kuća “ENOVA” Sarajevo koja radi Plan 
upravljanja otpadom u Tuzlanskom kantonu.  Prema njegovim 
riječima, ovaj dokument donosi puno novoga. Prije svega, 
sama problematika upravljanja otpadom, podrazumijeva 
usklađivanje normi, standarda, načina ponašanja u ovoj 
problematici a u skladu sa međunarodnom normama i 
standardima. Riječ je o integralnom pristupu upravljanju 
otpadom gdje će riječ “otpad” praktično biti zanemarena. 
“U skladu sa međunarodnim standardima njegova 
implementacija bi trebala dovesti do smanjenja količine 
otpada kroz  njegovo iskorištavanje i preradu u korisne 
materijale, energiju, korisne sirovine. Dakle, otpada ne bi 
trebalo biti ili će ga biti u vrlo maloj formi, pretvoreno u 
sirovine koje imaju komercijalni karakter a sve je definirano 
u Strategiji upravljanja otpadom FBiH”, izjavio je Mahir 
Hadžiabdić inače, voditelj tima za izradu Plana upravljanja 
otpadom u TK i njegovu implementaciju. 

“Kantonalni plan upravljanja otpada treba da nam da 
odgovore na sva pitanja vezana za sistem upravljanja 
otapdaom na području Tuzlanskog kantona. Između 
ostalog, donijet će nam jedan novi sistem upravljanja 
otpadom na području našeg kantona koji mi do sada 
nismo imali. Nakon neuspjelog pokušaja izgradnje 
Regionalne sanitarne deponije, predstavnici ministarstva 
prostornog uređenja i zaštite okoliša TK su se okrenuli 
parcijalnim rješavanjem problema odlaganja otpada. 
Opštine to čine individualno, a Živinice, Kladanj i Banovići 
su ostvarile saradnju za gradnju međuopštinske deponije. 
Uskoro će i ostale opštine ove poslove voditi prema 
Kantonalnom planu odlaganja otpada. Ovim planom treba 
da optimiziramo  čitav proces upravljanja otpadom”, rekao 
je Zvjezdan Karadžin, ministar prostornog uređenja i zaštite 
okoliša TK. Dodao je da medicinski otpad iz zdravstvenih 
ustanova preuzimaju ovlašteni operateri i uglavnom ga odvoze 
u Austriju, mada i u Sarajevu ima spalionica. Okolinske dozvole 
za rad inustrijskih postojenja se izdaju za period od 5 godina i 
njihova obnova zavisi od toga da li su ispoštovani propisi koji, 
između ostalog definišu i način odlaganja industrijskog otpada. 
“Izgradnjom Bloka 7 u Termoelektrani Tuzla, dobićemo 
jedan potpuno novi sistem odlaganja otpada, proces koji 
je u značajnoj mjeri okolinski prihvatljiviji nego ranije, 
očekuju nas mnoge izmjene”, zaključio je ministar Karadžin. 
Konačno donošenje Kantonalnog Plana upravljanja otpadom 
očekuje se do kraja decembra, a na snagu će stupiti kada ga 
odobri Skupština TK, rečeno je na javnoj raspravi održanoj u 
Tuzli.  

D.K.

Javna rasprava u Komori Tuzli...

Plan upravljanja otpadom u TK
Kantonalni plan upravljanja otpadom u završnoj fazi izrade – Nekoliko neuspjelih pokušaja 
izgradnje Regionalne sanitarne deponije - Parcijalno rješavanje problema odlaganja otpada 

Pred kraj 2014. godine jedan događaj je obilježio, ne samo 
privredna događanja u ovoj godini nego i posljednjih desetak 
godina u fabrici “Solana” dd Tuzla. Istovremeno, ovaj istorijski 
momenat, temelj je planova razvoja za naredni period, projekat za 
21. stoljeće, ujedno, garant svijetle budućnosti kolektiva po kojem 
je, između ostalog, Tuzla naširoko i nadaleko poznata. U “Solani” 
dd Tuzla upriličeno je obilježavanje 129 godina postojanja, 129 
godina neprekinute industrijske proizvodnje soli, organizovan 
je “Dan otvorenih vrata Solane” a sve je začinjeno istorijskim 
činom, svečanim otvaranjem dva nova skladišta. Riječ je o 
skladištu visokog karaktera i automatiziranom visokoregalnom 
skladištu. “U skadište visokog karaktera može stati 7.500 
tona rasute soli a u automatizirano visokoreglano skladište 
160.000 tona upakovane soli. Potpuno je automatizirano 
sa informacionim sistemom ulaza i izlaza, kao i brzinom 
ditribucije. Visokoregalno skladište donijeti najmanje 40 
posto ušteda u postojećem skladištenju unutrašnjeg i 
vanjskog transporta. Za izgradnju smo odabrali švicarsku 
firmu Stoecklin i njihove kooperante ITS, Goldpack, Trimo, 
Deling, Vem sistemi, te domaćem izvođaču Tehnograd 
inženjering, i posebno im se zahvaljujem”, rekao je u obraćanju 
Izudin Kapetanović, direktor “Solane” Tuzla. Švicarska firma 
Stoecklin je projekat visokoregalnog skladišta realizovala po 
sistemu ključ u ruke. Savremeni objekat obuhvata paletne regale 
dvostruke dubine za smještaj 10.080. paleta na 14 spratova, 3 
robot dizalice opremljene sa double deo teleskopskim vilicama za 
skladišne operacije u skladištu, transportni sistem za 3 hodnika 
na 2 sprata sa liftom, 2 shutle cara i 12 gravitacionih konvejer 
linija.  Pogon pakovanja će, kako je istaknuto, do kraja godina 
biti kompletiran nabavkom transportnog vajčastog sistema koji 
će povezati sve mašine i obezbijediti funkcionalniji transportni 
sistem i ekološki čisti pogon. “Na ovaj sistem u planu je da 
se izgradi most-tunel visine 5,5 m kroz cijeli prostor Solane 
u dužini preko 300 m kojim će se transportovati gotovi 
proizvodi u skladište. Projekat smo povjerili firmi Stocklin 
i termin završetka radova je mart 2015. godine”, istakao je 
direktor Kapetanović, dodajući da nakon ovoga, slijedi završni 
čin projekta Nova solana i izgradnja novog, savremenog Pogona 
za proizvodnju soli, kapaciteta 300.000 tona godišnje. 

Bila je ovo prilika da se osvrne na posovanje u veoma teškim 
uslovima. “Solana svoj 129 rođendan dočekuje u vrijeme 
krize bosanskohercegovačke i svjetske ekonomije. Uprkos 
tome, Solana iz godine u godinu biježi dobre poslovne 
rezultate i stvara povoljan poslovni ambijent, što se ogleda 
kroz povećanje proizvodnje i prodaje. Tako je na počektu 
zadnjeg kvartala ove godine, proizvodnja i prodaja soli 
premašila 100 hiljada tona, a više od 80% proizvodnje se 
izvozi. Naša iskustva potvrđuju da se politika investiranja u 
proširenje i modernizaciju proizvodnih kapaciteta i povećanje 
proizvodnje u vrijeme krize isplatila i da je to put za izlazak iz 
krize, ekonomsku stabilnost i razvoj”, rekao je direktor Izudin 
Kapetanović. Puno je novinskog prostora potrebno da se nabroje 
svi koji su uputili čestitke za jedan ovako veliki, značajan i hrabar 
iskorak. Svečanosti su prisustvovali brojni poslovni partneri, 
privrednici iz Tuzle, TK, BiH, šireg regiona, predstavnici Grada 
Tuzla, Vlade Tuzlanskog kantona. Svima se direktor Kapetanović 
zahvalio na dolasku, na čestitkama, a posebno je zahvalnost 
uputio onima sa kojima dijeli solanski hljeb, rame uz rame ide 
u nove projekte, zajednički ispisuje novu istoriju tuzlanske 
Solane: “Na kraju, imam posebno zadovoljstvo da kažem: 
hvala našim zaposlenicima. Hvala  što prihvataju promjene 
– svi mi mijenjamo sebe kako bismo poboljšali ambijent i 
stvorili prilike za napredak i razvoj”,  začinio je direktor Izudin 
Kapetanović svečarski i istorijski momenat “Solane” dd Tuzla.

D.K.

Istorijski poduhvati u “Solani” dd Tuzla...

Solana Tuzla - 129 Godina
“Dan otvorenih vrata Solane” - svečanost puštanja u rad visokoregalnog i rinfuznog skladišta.

Radio-televizija Tuzlanskog kantona jedan je od najuticajnijih 
bosansko-hercegovačkih medija, čiji programski sadržaji 
su među najgledanijim na prostoru Tuzlanskog kantona i 
sjeveroistočne Bosne.  To je medijska kuća koja svakodnevno 
bilježi programski i tehnološki razvoj. Programske sadržaje 
svakodnevno unapređuje vodeći računa o potrebama gledatelja 
i slušatelja i obavezama koje ima kao javni medij. Dnevnik 
RTVTK više od dvije decenije glavni je informator građana o 
svim aktuelnim dešavanjima, kako u Tuzlanskom kantonu, tako 
i u Podrinju, Posavini, pa i cijeloj Bosni i Hercegovini… Radio-
televizija Tuzlanskog kantona danas ima 93 uposlenih (među 
njima su: magistri, diplomirani žurnalisti, producenti, ekonomisti, 
profesori, pravnici, inžinjeri, tehničari...). Vlastitu zgradu i prostor 
za rad (RTV DOM). Repetitore i odašiljače zemaljskog (Radio i 
TV) signala, koji pokriva cijelo područje Sjeveroistočne Bosne, 
Istočne Hrvatske i Zapadne Srbije (višemilionski auditorij). 
Televizija Tuzlanskog kantona prisutna je u mrežama kablovskih 
operatera u većini bosansko-hercegovačkih gradova, ali i 
susjednih zemalja. Kroz IPTV-servis BH Telekoma Moja TV i na 
svim područjima koje pokriva ovaj telekom operater. Program 
TVTK se gleda i u Americi, Kanadi i zemljama zapadne Evrope 
putem interneta i IPTV-servisa Bosna TV. Programski sadržaji 
dostupni na vlastitom informativnom i multimedijalnom portalu 
na adresi: www.rtvtk.ba. Rastom broja korisnika interneta i 
smartphona program, kako u BiH tako i u cijelom svijetu, kroz 
različite iOS, Android i Windows aplikacije (Moja Web TV, Tivi.
ba i dr.) program TVTK postao dostupan svima, bilo kad i bilo 
gdje. Broj instaliranja ovih aplikacija, a samim tim i praćenja 
programa  TVTK na ovaj način svakodnevno iznenađujuće brzo 
raste.  Radio-televizija Tuzlanskog kantona svoju ulogu javnog 
medija, sa svim pravima i obavezama, na zadovoljstvo gledalaca 
ispunjava u potpunosti. Odgovara na zahtjeve i uvažava sugestije 
građana. S tim u vezi, programsku šemu i sadržaje prilagođava 
tim zahtjevima i potrebama. 
Tako INFORMATIVNI PROGRAM i dalje ostaje okosnica 
programskog razvoja RTVTK, a DNEVNIK u 19 sati svakodnevni, 
glavni, a za mnoge gledatelje i jedini informator o aktuelnim 
dešavanjima. ARGUMENTIMA – ZA i PROTIV, nastoji sučeljiti 
različita mišljenja i dati priliku svima da kažu šta misle o 
određenoj temi i ponuditi moguća rješenja društvenih problema. 
Kroz BILANS Vašeg uspjeha afirmiše privredu Tuzlanskog 

kantona, a kroz AGROKANAL nastoji unaprijediti poljoprivrednu 
proizvodnju. Uspostavlja DIJAGNOZU i unapređuje zdravlje 
građana. Kroz INTERVJU ulazi u poslovni i privatni život poznatih. 
Svako jutro mora biti dobro uz DOBRO JUTRO TK.

DOKUMENTARNO-OBRAZOVNI PROGRAM svake sedmice 
nam pokazuje PUTOKAZ do znanja i predstavlja teme IZA 
ZAREZA. Kroz HOD VIJEKOVA vodi nas u prošlost, a trag 
prošlosti donosi kroz PEČAT U VREMENU.
KULTURNO-ZABAVNI PROGRAM donosi nam NAJBOLJE SA 
SELA, kulturni MOZAIK i opuštanje uz NEDJELJNO POPODNE. 
MUZIČKI PROGRAM kroz gradove Bosne i Hercegovine vodi 
nas emisijom PJESMOM O BOSNI i KONCERTNOM ARENOM, a 
POD SVJETLIMA POZORNICE upoznajemo zvijezde balkanske 
muzičke scene.
SPORTSKI PROGRAM uz SPORT DNEVNIK pregled najznačajnijih 
sportskih dešavanja donosi u emisiji SPORT 7,  a u SPORT 
KLUB mogu samo proslavljeni bh-sportisti. VJERSKI PROGRAM 
jedinstven je omogućava ravnopravnu zastupljenost svih 
vjerskih zajednica na našim prostorima. OTVORENI PROGRAMI 
povodom vjerskih blagdana i emisija ČEKAJUĆI KANDILJE 
postali su brend ovo medijske kuće koji nema alternativu… 
DIREKTNI PRENOSI najznačajnih sportskih, kulturnih, vjerskih i 
društvenih događaja dio su jedinstvene programske ponude… 
Dugogodišnja kvalitetna saradnja sa Kantonalnom Privrednom 
komorom Tuzla nastavljena je i kroz nedavno potpisani Protokol 
o saradnji.Na ovaj način  uspostavljena je baza na kojoj se grade 
budući odnosi,unapredjuju i realiziraju zajednički projekti.Cilj ove 
saradnje je i afirmacija privrede korz programske sadržaje RTV 
Tuzlanskog kantona.
Uz navedeno, Radio-televizija Tuzlanskog kantona na svim 
poljima želi jačati svoju poziciju. Kroz tehničko – tehnološki 
razvoj i unapređenje programskih sadržaja. S tim u vezi, 
započeta je realizacija niza kvalitetnih i atraktivnih projekata koji 
bi trebali uključiti širu društvenu zajednicu u njihovu realizaciju i 
privući oglašivače. Radio-televizija Tuzlanskog kantona potpuno 
je otvorena za saradnju sa svim društvenim akterima na svim 
poljima. Sugestije, prijedloge i kritike prihvata dobronamjerno. 
Zahtjeve za poslovnom saradnjom shvata kao zajednički 
interes ostvarivanja profita i poboljšanja ukupnog pslovnog i 
društvenoga ambijenta u BiH.

Više od 2 milona gledalaca...

RTVTK  - glavni informator građana TK
Zadovoljni gledatelji, novi programski sadržaji - Otvorenost za saradnju.

Vanjskotrgovinska komora Bosne i 
Hercegovine obavještava da će se u 
Splitu, u splitskoj Spaladium areni , od 
19. do 22. februara 2015. godine održati 
međunarodni sajam “Adriatic Gastro 
Show” – festival gastronomije i turizma. 
ADRIATIC GASTRO SHOW predstavlja 
centralno mjesto ponude i potražnje, 
te mjesto susreta brojnih kompanija 
i privrednika iz Hrvatske, Austrije, 
Njemačke, Italije, Slovenije, BiH, Srbije, 
Makedonije… Na 8.000 m2 atraktivnog 
izložbenog prostora splitske Spaladium 

arene bit će predstavljen cjelokupan 
turističko-ugostiteljski spektar proizvoda 
i usluga: hrana, piće, hotelska i 
ugostiteljska oprema, tekstil, namještaj, 
rasvjeta, dekoracije, oprema za uređenje 
i opremanje okoliša… Osim izlagačkog 
dijela, festival će obilježiti i bogat prateći 
program: izložba vina i alkoholnih pića, 
kulinarski show, prezentacije, poslovni 
susreti, stručna predavanja (primjena 
novih tehnologija u turizmu, destinacijski 
management)… Program izlaganja 
sajma: •Prehrambeni proizvodi… 
•Eko i enogastronomija… •Sladoledi 
i konditorski proizvodi… •Oprema i 
ambalaža… •Vina i alkoholna pića… 
•Voda, sokovi i sirupi… •Kava i čajevi… 
•Oprema za serviranje i ambalaža…
•Hotelska i ugostiteljska oprema…
•Tekstilni program za ugostiteljstvo…
•Informatičko –financijski sustavi…•Spa 

& wellness oprema…•Namještaj, rasvjeta 
i dekoracije…•Parketi, podovi, vrata i 
prozori…•Uređenje i opremanje okoliša…
•Turističke regije, agencije, putovanja…
•Destinacijski management…•Turizam 
i nove tehnologije. Zainteresirane bh. 
kompanije mogu aplikacioni formular 
dostaviti organizatoru sajma na broj 
faksa: 033/208-562 ili putem e-maila: 
info@adriaticgastroshow.com, a kopiju 
prijave Vanjskotrgovinskoj komori BiH 
na e-mail: muris.pozderac@komorabih.
ba. Više informacija o navedenim 
manifestacijama zainteresovani mogu 
dobiti na telephone organizatora: 
+385(0)98/257-207; +385(0)21/785-246; 
+385(0)21/785-268; ili pronaći na web 
stranici www.adriaticgastroshow.com. 
Prijava učešća, Mapa, Sponzorska 
ponuda, na www.komorabih.ba.

Sajam u splitskoj Spaladium Areni...
“Adriatic gastroshow” 19. - 22. februara 2015.

Ciljevi II međunarodne agrobiznis 
konferencije pod nazivom ,,Srbija na putu 
ka Evropskoj uniji”, su predstavljanje, 
predlaganje i pružanje podrške kako bi 
se proces uključenja u EU odvijao bez 
poteskoca! Posebno bi se predstavili 
savremeni trendovi i standardi u oblasti 
poljoprivrede, ruralnog razvoja i turizma 
u EU kao i njihove implikacije na razvoju 
poljoprivrednog sektora, ruralnih područja 
i turizma u Srbiji i zemljama na Balkanu. 
Dogadjaj organizuju Opština Raška, 
Etno Centar GEGULA iz Kraljeva, Centar 
za strateška istrazivanja nacionalne 
bezbednosti iz Beograda, Klaster Puteva 
Kulture iz Beograda, a pod generalnim 
pokroviteljstvom MK MOUNTAIN 
RESORT, NIKOM AUTA, SUPERIORA, 
CARDS PRINTA  i pokrovitelja grada 
Kraljeva, opština Vrnjačke Banje, Brusa, 
Bogatića, Lajkovca i Trstenika! Na 
skupu ucestvuje oko 500 najznačajnijih 
predstavnika prerađivačke industrije, 

poljoprivrednih proizvođača, udruženja 
poljoprivrednika, zadruga, turističkih 
organizacija, agencija i radnika, 
kompanija, lokalnih samouprava, 
nevladinih i međunarodnih organizacija i 
medija. Na II Medjunarodnoj Agrobiznis 
konferenciji prisustvovaće i govoriti 
predstavnici resornih  ministarstava, 
diplomatskog kora, kao i predstavnici 
EU i svjetski priznati stručnjaci iz oblasti 
agrara, turizma,ekonomije, finansija i 
prava!!! U radu konfencije učestvovaće: 
Akademik prof.dr Mladen Bodiroža, 
Akademik prof.dr Rade Biočanin, Vihren 
Buzov PhD, Bugarska, Aleksandro Ceci 
PhD,Italija, Akademik prof.dr Slobodan 
Nešković, Imre Nadj PhD,Madjarska, 
Prof.dr Jovan Popesku, Andreas Gelke 
PhD,Nemačka, Akademik prof.dr 
Predrag Dašić, Prof.dr Dragan Bataveljić, 
Dr vet.med.Nikola Čolakovski, Dr Miloš 
Tucović, Prof.dr Branislav Zlatković, 
Prof.dr Mitar Lutovac, dr Nada Macura 
i druge eminentne ličnosti iz zemlje i 
inostranstva. Pored navedenih nastupice 
i izlagači iz lokalnih zajednica kao 
naučnici iz pomenutih oblasti iz regiona!!! 
Kroz niz konferencija i događaja koje smo 
organizovali pružili smo kompanijama, 
pojedincima, državnim upravama i 
lokalnim samoupravama jedinstvene 

i korisne informacije, znanja prenijeta 
od svjetskih priznatih stručnjaka, 
posticali stvaranje i negovanje poslovnih 
kontakata, a javnosti predstavili najbolje 
primjere iz nauke i prakse! Tematska 
područja konferencije su: Razvoj 
poljoprivrede i njen uticaj na drustveni 
proizvod, Privredni i ekonomski aspekti 
turizma, EU i novi trendovi u turizmu, 
Pristupni fondovi EU(IPARD II 2014-2020),    
Održivi turizam, Žena u agrobiznisu i mladi 
u biznisu, Turizam u funkciji privrednog 
razvoja, Srbija i zemlje Balkana u turizmu, 
Putevi kulture i narativno brendiranje, 
Problemi zaposlenosti i nacin njihovog 
resavanja, Ekoloski problemi i zastitita 
okoline, Pravni i ekonomski aspekti 
razvoja preduzetnistva, Uloga medija u 
integracionim procesima, Bezbednost i 
zdravlje na radu, Edukacija i sertifikacija. 
Prijave za učešće i više informacija na  
email: helgakv@open.telekom.rs  ili 
rakija@gegula.rs ili na brojeve telefona 
036/372-545 i 063/608-346, www.
gegula.rs. II međunarodna agrobiznis 
konferencija pod nazivom ,,Srbija na 
putu ka Evropskoj uniji” biće održana 
na Kopaoniku, 30. i 31. januara 2015. 
godine.

D.K.

Kopaonik: “Srbija na putu ka Evropskoj uniji”
II međunarodna agrobiznis konferencija

Iz firmi članica 
Komore...

RMU uskoro 
zapošljava 200 radnika

Rudnici mrkog uglja ‘’Banovići’’ iz 
Banovića uskoro će nakon javnog 
poziva obaviti prijem 200 radnika u ovo 
preduzeće. Naime, tehnički rukovodioci 
ukazali su na potrebu za novom radnom 
snagom, te im je dat zadatak da definišu 
svoje zahtjeve, odnosno koja je to radna 
snaga potrebna. Nakon toga, očekuje se 
i raspisivanje Javnog poziva. - Nadam 
se do kraja godine da ćemo izvršiti izbor 
tih uposlenika, gdje bi oni mogli od Nove 
godine početi da rade na svojim radnim 
mjestima - ističe za Indikator.ba Munever 
Čergić, generalni direktor RMU “Banovići”. 
Naime, tehnički rukovodioci su, prema 
riječima Čergića, ukazali na potrebu za 
prijem 250 radnika. No, s obzirom na 
tešku ekonomsku situaciju i plan da RMU 
“Banovići” i ove godine poslovanje završe 
pozitivno, broj je sveden na 200. S druge 
strane, u toku je i razmatranje mogućnosti 
odrađivanja pripravničkog staža u ovom 
preduzeću. - Za visoke stručne kadrove 
kojih imamo na birou u Banovićima, a 
za one za koje Rudnik iskaže potrebu, 
omogućićemo im da takođe od Nove 
godine počnu odrađivati pripravnički staž.

GIPS uvezao prvi 
cng autobus u BiH

Gradsko i saobraćajno preduzeće (GiPS) 
Tuzla u svoj vozni park uvezlo je prvi CNG 
autobus u Bosni i Hercegovini. Riječ je 
o autobusu koji umjesto dizel goriva 
koristi prirodni zemni gas. Autobus je 
marke “Mercedes Benz” sa 42 sjedeća 

mjesta i ukupnim kapacitetom prijevoza 
90 putnika, saopšteno je na zvaničnom 
sajtu GiPS-a Tuzla. Bosna i Hercegovina 
je dobila prvi autobus koji je i ekološko 
prihvatljiv. CNG autobusi imaju i znatno 
nižu emisiju štetnih plinova od dizelskih, a 
posebno čađe, pa su ekološki prihvatljiviji. 
Gradsko i saobraćajno preduzeće Tuzla 
prepoznalo je njihov značaj i odlučilo 
se na uvoz CNG autobusa, jer je zaštita 
okoliša i građana prioritet, navodi se na 
zvaničnom sajtu. - Svjesni smo situacije u 
kojoj se nalazimo svi, kao građani Tuzle, 
ali i čitave Bosne i Hercegovine, kada je u 
pitanju zagađenost okoline. To je GiPS-u, 
kao javnom preduzeću, bio osnovni 
poticaj da nabavi CNG autobus koji 
vozi na prirodni zemni gas, jer želimo da 
budemo u korak sa evropskim načinom 
odvijanja javnog saobraćaja, gdje CNG 
autobusi u potpunosti zamjenjuju one koji 
imaju pogonski motor na dizel - rekao 
je za Indikator.ba direktor GiPS Tuzla 
Dževad Ćosićkić. Gradsko i saobraćajno 
preduzeće Tuzla najavljuje uvoz još CNG 
autobusa, jer će veći broj CNG autobusa 
i jeftiniji prijevoz sa pozicije preduzeća 
uticati na kvalitet prijevoza u gradu za 
putnike.

Uprkos nepogodama 
proizveli 400.000 
sadnica

Uprkos katastrofalnim poplavama koje 
su u maju i avgustu zahvatile područje 
srebreničke općine, Voćni rasadnik u 
Špionici kod Srebrenika za ovogodišnju 
sezonu uspio je proizvesti oko 400.000 
sadnica kontinentalnog voća. I ove jeseni 
među sadnim materijalom voća najvećeg 
proizvođača sadnica u BiH dominiraju 
šljive, jabuke i kruške, koje voćari najviše 
i traže. Proizvedene su i dovoljne količine 
sadnica breskve, kajsije, mušmule, oraha, 
kupine, maline, ribizle, borovnice, brusnice 
i ostalih vrsta kontinentalnog voća, ali i 
raznovrsnog ukrasnog bilja. Prema riječima 
Taiba Joldića, direktora Voćnog rasadnika, 
ove godine osigurali su i veće količine 
sadnica aronije ili sibirske borovnice, za 
čiji uzgoj, zbog njenih ljekovitih svojstava, 
vlada sve veće interesiranje u BiH. - 
Formirana je i posebna stručna služba koja 
potencijalnim voćarima pruža besplatne 
savjete o načinu sadnje i uzgoju voćnih 
sadnica. Prilikom preuzimanja sadnog 

materijala budući vlasnici plantažnih 
voćnjaka dobivaju i certifikat o porijeklu i 
zdravstvenoj ispravnosti sadnog materijala 
koji predstavlja preduvjet za ostvarivanje 
prava na novčanu podršku iz kantonalnog 
i federalnog budžeta - pojasnio je Joldić 
za Dnevni Avaz. U Voćnom rasadniku već 
nekoliko godina proizvode se i sadnice 
autohtonih sorti jabuke i kruške. Zbog 
svoje otpornosti na bolesti i štetnike, 
ove voćke mogu se uzgajati na potpuno 
ekološki način, bez upotrebe hemijskih 
sredstava.

Bh Telecom dodijelio 
priznanja poslovnim 
partnerima i 
zaposlenicima

Kompanija BH Telecom je u Sarajevu 
organizirala svečanost za poslovne 
partnere, predstavnike medija i zaposlenike. 
Na svečanosti su proglašeni najuspješniji 
projekti, organizacione jedinice i 
zaspolesnici koji su dali značajan doprinos 
poslovanju i razvoju BH Telecoma u 2014. 
godini. “BH Telecom nizom aktivnosti 
obilježava Dan kompanije, kao što su 
druženje sa penzionerima i porodicama 
šehida i poginulih boraca, promocija 
svečane monografije, sportski susreti 
zaposlenika”, kazala je izvršna direktorica 
za ekonomsko-finansijske poslove Aida 
Štajnbauer. Dodjelom posebnih priznanja, 
BH Telecom je također iskazao zahvalnost 
svojim poslovnim partnerima za uspješnu 
saradnju, ostvarenu u ovoj godini. “Naši 
poslovni partneri su jedan od razloga zašto 
je kompanija BH Telecom najuspješnija 
kompanija u BiH. Saradnjom kroz veliki 
broj ugovora, odnosno aktivnosti koje 
se realiziraju svake godine, BH Telecom 
uspješno realizira projekte implementacije 
savremenih tehnoloških rješenja i 
stalnog razvoja usluga, kao i niz pratećih 
aktivnosti koje zahtijeva djelovanje na 
telekomunikacijskom tržištu”, kazao je 
izvršni direktor za razvoj poslovanja BH 
Telecoma Hamdo Katica. Naglasio je 
i to da je saradnja BH Telecoma kroz 
brojne sponzorske ugovore sa sportskim 
i kulturnim organizacijama omogućila 
im učestvovanje na međunarodnim 
manifestacijama koje su na najbolji način 
promovirale BiH.

Borplastika zastupnik 
renomirane tvrtke 
Emmecom

Bor-plastika d.o.o. je 2014. godine 
uz svoj primarni proizvodni program 
uvrstila i zastupstvo renomirane tvrtke 
EMMECOM s.r.l. Zastupstvo obuhvaća 
prostor Republike Hrvatske, Srbije, 
Bosne i Hercegovine, Crne Gore i 
Makedonije. Tvrtka Emmecom Srl je 
osnovana 2000. godine i ima ubrzani 
rast potpomognut ponudom različitih 
riješenja u prijenosu zraka i plinova 
tlakom i vakuumom, temeljenih na 
30-godišnjem iskustvu. Širok program 
proizvoda zadovoljava potrebe većine 
zahtjevnih korisnika. Uz standardna 
riješenja mogu se nuditi sustavi 
prilagođeni zahtjevima korisnika. Širok 
program proizvoda obuhvaća: Linearna 
membranska puhala, kompresore 
i vakuum pumpe, Kompresore i 
vakuum pumpe sa bočnim kanalom, 
Volumetrijska-rotacijska puhala, 
Vakuumske pumpe i kompresori, 
Standardni i prilagođeni vakuumski 
sistemi, Lamelarni bezuljni kompresori 
i vakuum pumpe, Lamelarni uljni 
kompresori i vakuum pumpe, Potopne 
pumpe, Horizontalni ventilatori za farme i 
skladišta, Industrijski ventilatori aksijalni i 
centrifugalni, Industrijski vakum sustavi, 
Aeratori za fine mjehuriće, Klasični filteri, 
linijski filteri i ostala montažna oprema, 
Izvođenje uređaja u EX-izvedbi. Za 
sve dodatne informacije o uređajima,  
proslijedite Vaše zahtjeve na e-mail: 
inzinjering@bor-plastika, i u najkraćem 
mogućem roku će te dobiti ponuđeno 
kvalitetno riješenje za Vaše potrebe.

Tuzlanska Mljekara radi 
sa samo pet radnika!

U periodu od jula 2013. do jula 2014. 
godine u Preduzeću Prerada i promet 
mlijeka Tuzla (PPM d.d. Tuzla), broj 

uposlenih sveden je sa 71 na svega pet 
radnika. Na taj način vlasnik „Tuzlanske 
mljekare“ (slovenske Ljubljanske 
mlekarne) je izbjegao crvenu zonu 
poslovanja i prvo polugodište završio 
sa oko 133 hiljade KM neto dobiti, 
piše Tuzlainfo. Usporedbe radi u prvoj 
polovini 2013. godine PPM je poslovao 
sa 1,9 miliona KM gubitka, dok je 2013. 
godinu završilo s gubitkom od 2,2 
miliona KM. Slovenskom „računicom“ 
gubici su izbjegnuti otpuštanjem radnika, 
od čega koristi ima samo vlasnik, koji 
sa minimalnom radnom snagom sa 
područja gdje pakuju proizvodi, bh. 
tržištu plasira „domaći proizvod“, a profit 
nosi preko granice.

NLB Banka obilježila 
svjetski dan štednje!

NLB Banka d.d., Tuzla je i ovoga puta 
(31.10.2014.), kao i prethodnih godina, 
obilježila Svjetski dan štednje, uz prigodne 
aktivnosti koje su već tradicionalno 
posvećene mlađoj populaciji u lokalnim 
zajednicama, a u cilju izgradnje i očuvanja 
svijesti o značaju štednje. Uručenjem 
donacija ustanovama kojima je pomoć 
potrebna obezbjedila je opremu koja će 
unaprijediti kvalitet rada i boravka djece u 
Domu za djecu bez roditeljskog staranja 
Tuzla, Zavodu za specijalno obrazovanje 
Mjedenica Sarajevo i Centru za djecu 
s posebnim potrebama »Los Rosales« 
Mostar i na taj način Banka je izrazila 
zahvalnost na ukazanom povjerenju 
lokalnim zajednicama u kojima djeluje. 
Banka je za djecu pripremila interesantne 
prezentacije na temu značaja štednje 
uz promociju svojih štednih proizvoda 
i pripremila prigodne poklone.  Djeca 
iz obdaništa „Aladin“ Tuzla su saznala 
o značaju štednje na licu mjesta u 
prostorijama Banke u Tuzli, dok su 
zaposlenici Banke u Sarajevu i Mostaru 
odlučili da posjete OŠ „Džemaludin 
Čaušević“ Sarajevo i IV Osnovnu školu 
Mostar. Zaposlenici poslovnica Banke 
u Zenici, Srebreniku, Kalesiji, Sapni i 
drugim gradovima su također odlučili da 
prezentacije organizuju u predškolskim 

i školskim ustanovama kako bi upoznali 
što veći broj najmlađih sa značajem 
štednje. Iztok Gornik, direktor Banke: 
„Da su građani svjesni značaja štednje 
dokazuje i činjenica da u NLB Banci 
štednja kontinuirano raste, tako da sa 
30.09.2014. godine iznosi 391 milion 
KM. Nastojimo uticati na štedne navike 
klijenata i upoznajemo ih sa mogučnošću 
da redovnim mjesečnim uplatama, bez 
većih odricanja, uz izuzetno povoljne 
uslove oročenja i stimulativnu kamatnu 
stopu, koja iz godine u godinu raste,mogu 
postići određene finansijske ciljeve, a 
svojoj djeci osigurati budućnost kakvu 
zaslužuju.«  Razlozi za štednju u NLB 
Banci su prije svega stabilnost Banke, 
koja ima kontinuitet bankarstva dugog 
više od deset decenija i spada u vodeće 
finansijske institucije u Federaciji BiH, 
zatim kontinuiran rast štednje u zadnjih 
nekoliko godina, veoma raznovrstan 
asortiman štednih proizvoda, kao i 
konkurentne kamatne stope. Takođe, 
kako javlja pristopbh, Banka je i članica 
programa osiguranja depozita, pri čemu 
štedne uloge klijenata dodatno osigurava 
Agencija za osiguranje depozita.

Vijesti iz 
privrede...
Menprom opremio 
kabinet u O.Š. Gornja 
Tuzla

Još jedna pozitivna priča iz mesne 
industrije Menprom, koja kao društveno 
odgovorna kompanija, redovno se 
uključuje u projekte za pomoć lokalnoj 
zajednici. Kao rezultat toga više puta 
je nabavljana oprema za osnovnu 
školu Gornja Tuzla. Prilikom posljednje 
posjete, kada je u potpunosti opremljen 
kabinet Bosanskog jezika, vlasnik 
Mesne industrije Menprom, Mensur Alić 
đacima O.Š. Gornja Tuzla je obećao da 

će u dogledno vrijeme imati opremljen 
još jedan kabinet. Kao rezultat tog 
obećanja, danas je u funkciju stavljen 
još jedan opremljen kabinet za razrednu 
nastavu, sa najsavremenijom opremom, 
koja će poboljšati i olakšati rad kako 
učiteljima tako i đacima pomenute škole 
u narednom periodu. Ukupna vrijednost 
investicija kabineta, koje je finansirao 
gospodin Mensur Alić u toku ove školske 
godine je 7.000 KM. “Uspjeh je ono što 
jesmo a ne ono što imamo” rekao je za 
medije u svom skromnom duhu Mensur 
Alić, vlasnik mesne industrije Menprom, 
Gornja Tuzla. Ifat Mumić, direktor O.Š. 
Gornja Tuzla ističe da je u ovoj teškoj 
društveno – ekonomskoj situaciji velika 
sreća kada u lokalnoj zajednici imate 
brend, kompaniju kao što je mesna 
industrija Menprom, a prije svega čovjeka 
poput Mensura Alića. Ni đaci nisu krili 
svoje oduševljenje i radost. “Sada nam je 
puno ljepše i lakše da učimo.“ – kazala je 
učenica Jasmina Feukić. Nakon obilaska 
novog tek opremljenog kabineta, vlasnik 
mesne industrije Menprom sa direktorom 
O.Š.Gornja Tuzla, Ifatom Mumićem 
obišao je još jedan kabinet, u kojem treba 
pronaći rješenje za pod, koji je trenutno 
u katastrofalnom stanju. Kao i dosad, 
Mensur Alić dao je obećanje da će u 
narednom periodu i taj problem riješiti. Na 
samom odlasku, vlasnik mesne industrije 
Menprom, Mensur Alić đacima je poželio 
puno petica, sreće u ostvarivanju još 
boljih rezultata uz obećanje da će mesna 
industrija Menprom kontinuirano uzimati 
učešće u svim akcijama koje uključuju 
bilo koji vid pomoći učenicima ove 
škole a da kao povratnu informacije želi 
odlične rezultate u dnevnicima i đačkim 
knjižicama na kraju školske godine.

Iz Tuzle za Frankfurt, 
Minhen, Oslo i 
Stockholm

Uspostava Wizz Air-ove bazne stanice 
na Međunarodnom aerodromu Tuzla i 
uvođenje novih linija koje će Tuzlu, ali 
i cijeli region dodatno otvoriti prema 
zemljama zapadne Europe, bila je tema 
zajedničke konferencije za medije Vlade 
Tuzlanskog kantona, Međunarodnog 
aerodroma Tuzla i avio kompanije Wizz 
Air. Shodno nedavno potpisanom 

ugovoru o daljoj saradnji Wizz Air, najveći 
nisko-tarifni avio prevoznik u Centralnoj i 
Istočnoj Evropi, će od sredine slijedeće 
godine na aerodromu u Tuzli otvoriti svoju 
19-tu bazu, a Tuzla će se avio linijama 
povezati i sa Minhenom i Frankfurtom 
u Republici Njemačkoj, te Oslom u 
Norveškoj i Štokholmom u Švedskoj. 
Ovim novim uslugama Wizz Air sada iz 
Tuzle nudi ukupno 9 ruta u 5 zemalja. 
„Danas je još jedan značajan korak 
naprijed za Wizz Air u Bosni i Hercegovini. 
Počeli smo naše operacije u Tuzli u maju 
2013.godine i već smo do danas prevezli 
preko 180.000 putnika. Nova baza u Tuzli 
će kreirati mnogo lokalnih poslova sa 
Wizz Airom i sa našim lokalnim poslovnim 
partnerima. Bosna i Hercegovina postaje 
naša 11. zemlja u kojoj smo uspostavili 
bazne operacije. Radujemo se što ćemo 
postati avio kompanija – izbor bosanskih 
klijenata i posjetilaca“, istakao je danas 
komercijalni direktor kompanije Wizz Air 
György Abrán. Značajno širenje Wizz Aira 
u Tuzli će dodatno stimulisati tržište rada 
u sektoru avijacije i turizma kroz veći broj 
posjetilaca koji će imati mogućnost da 
putuju u Bosnu i Hercegovinu koristeći 
Wizz Air nisko-tarifne usluge. Karte 
na Wizz Air-ovim najnovijim rutama 
su u prodaji i mogu se kupiti na www.
wizzair.com sa početnom cijenom od 
39.99 KM. „Vlada Tuzlanskog kantona 
je u proteklim mjesecima bila aktivan 
sudionik i posrednik pregovora koji su 
evo na obostrano zadovoljstvo rezultirali 
uspostavljanjem baze Wizz Air-a u Tuzli, 
odnosno uspostavom novih linija prema 
europskim destinacijama. S obzirom 
da je preduslov ove značajne aktivnosti 
uspostavljanje sistema aerodromske 
rasvjete, Vlada Tuzlanskog kantona se 
obavezala da će izvršiti neophodna 
kapitalna ulaganja u ove svrhe i na taj način 
podržati ovaj projekat od velike važnosti“, 
bile su riječi premijera Tuzlanskog kantona 
Bahrije Umihanića. Jedna od prednosti 
uspostavljanja baze Wizz Air-a u Tuzli, 
jeste što time Međunarodni aerodrom 
Tuzla postaje generator novih radnih 
mjesta, što je jedan od prioriteta i fokusa 
Vlade Tuzlanskog kantona. Dodatnu 
vrijednost ovom projektu daje i činjenica o 
povećanju broja putnika čiji broj će prema 
planu u 2015. godini iznositi 111.360, 
146.160 u 2016. godini, te 205.920 u 
2017. godini. Povećanjem broja letova 
i broja prevezenih putnika, doći će i 
do povećanja prihoda Aerodroma, što 
će u 2017. godini omogućiti njegovu 
samoodrživost. Time neće biti potrebe za 
izdvajanjem subvencija od strane Vlade 
Tuzlanskog kantona, te će Međunarodni 
aerodrom Tuzla biti u prilici da doprinosi 
Budžetu Tuzlanskog kantona. „Mi ćemo 
zbog značajnog povećanja obima 
posla u narednom vremenu početi sa 

pripremnim aktivnostima za povećanje 
broja radnih mjesta. Osim otvaranja 
novih radnih mjesta na Aerodromu, 
otvaranje baze Wizz Aira i novih linija 
sa Međunarodnog aerodroma u Tuzli 
stvaraju se pretpostavke za značajan broj 
dodatnih radnih mjesta koja su indirektno 
vezana uz Aerodrom“ rekao je v.d. 
direktor Aerodroma Rifat Karasalihović. 
Na kraju je važno reći i da će realizacijom 
ovog projekta korist imati cijeli region, 
obzirom da i građani susjednih zemalja 
nerijetko koriste usluge ovog aerodroma, 
a stvaraju se i pretpostavke za budući 
razvoj regionalnog cargo centra na 
Međunarodnom aerodromu Tuzla.

Velpro partner za 
profesionalce 10 godina 
u BiH!

U Velpro centru Tuzla, svečano je 
obilježeno 10 godina poslovanja Velpro 
veleprodajne mreže u Bosni i Hercegovini, 
koja djeluje u sastavu trgovačkog 
društva Konzum. 10-ta godišnjica je 
obilježena u prisustvu brojnih partnera, 
profesionalnih kupaca Velpro centra 
Tuzla, a predstavljena je i velika nagradna 
igra „VELPRO 10 godina sa Vama!“. 
Velpro je obezbjedio veoma privlačan 
nagradni fond za svoje partnere, u znak 
zahvalnosti za povjerenje i lojalnost 
u proteklim godinama.  Više od 3000 
kupaca, sa kojima Velpro posluje u BiH, 
moglo je učestvovati u velikoj nagradnoj 
igri i osvojiti jednu od vrijednih  nagrada: 
4 x Renault Kangoo 1,5 dci, 8 x Samsung 
Galaxy S5 telefonskih uređaja i 20 x 
Allview Viva D8 tableta, javlja pristop.
bh. Prisutnim gostima su se u znak 
dobrodošlice obratili direktor Sektora 
veleprodaje, gospodin Enis Drpljanin 
i rukovoditelj Velpro centra Tuzla, 
gospodin Bakir Smailagić, nakon čega 
je upriličen obilazak Velpro centra Tuzla, 
te prigodno druženje. Obilježavanje 10 
godina poslovanja Velpra na tržištu BiH je 
nakon Sarajeva i Mostara, upriličeno je u 
Tuzli i Banjaluci.

Kupovina na rate

Vi{e mogu}nosti, vi{e slobode!
Izaberite jednostavan i siguran na~in pla}anja sa MasterCard Charge karticom NLB Banke, 
koja Vam pored odgo|enog pla}anja do 50 dana, od sada omogu}ava i pla}anje na rate.

• Gdje? Na prodajnim mjestima koja su ozna~ena naljepnicom Banke „Kupovina na rate“
• Na koliko rata? Do 12 rata, bez kamata i dodatnih tro{kova
• Iznos kupovine? Zavisno od visine raspolo`ivog limita na Va{oj MasterCard Charge kartici
• Dodatna dokumantacija? Nije potrebna

Jo{ uvijek nemate NLB MasterCard Charge kreditnu karticu? 
Posjetite najbli`u poslovnicu NLB Banke i zatra`ite svoju karticu!

Sa kreditnom MasterCard Charge karticom NLB Banke 

BEZ 

KAMATE 

I NAKNADE


